
GOUVENE CUOMO ANONSE KEK KONFIMASYON

Jeneral Brigad Verle Johnston te Jwenn Konfimasyon Li Alawonnbadé pou pwomosyon Majo-Jeneral
nan Lagad Nasyonal Ayeryen New York; James Rubin, Rossana Rosado ak Scott Rechler te Jwenn
Konfimasyon yo nan Konséy Administrasyon Port Authority

Jodi a, Gouvené Andrew M. Cuomo te anonse Sena a Eta a te konfime alawonnbadé nominasyon Jeneral
Brigad Verle Johnston nan ran Majo Jeneral, epi Rossana Rosado, James Rubin ak Scott Rechler te jwenn
konfimasyon yo nan Konséy Administrasyon Port Authority of New York and New Jersey (PANYNJ).

Gouvene Cuomo di konsa, “ Konfimasyon Sena Eta alawonnbadé pou Jeneral Brigad Verle Johnston nan
ran Majo Jeneral ak Kbmandan Lagad Nasyonal Ayeryen New York, epi konfimasyon Rossana Rosado,
James Rubin, ak Scott Rechler nan Konsey Administrasyon Port Authority of New York and New Jersey,
montre yon fwa anko eksperyans ak pwen fo n ap pote nan gouvénman New York. Majo Jeneral
Johnston te sévi peyi li pandan plis pase trant (30) ane nan Fos-de-Lé Etazini, epi Rossana, James, ak
Scott te pase plizye deseni espétiz nan sekte prive a ak sekte piblik la. Mwen bat bravo pou Majo Jeneral
Johnston, Rossana, James, ak Scott pou devouman yo nan Eta New York. Mwen di Dirijan Majorite
Skelos ak Senaté Fuschillo, Ball, Addabbo, Dilan, DeFrancisco and Kreuger mesi pou revizyon rapid ak
konplé yo.

Senaté Greg Ball, Prezidan Komite Sena a pou Zafée Veteran, Sekirite Teritwa, ak Milite, di konsa, “
Gouvene a pa t ka fé yon pi bon chwa pase sa. Jeneral Johnston se yon dirijan enpresyonan ki gen gwo
kalifikasyon, epi Nouyoke yo kapab toujou asire gwo responsablite yo bay pou gwo gason sa a tonbe nan
men ki kapab anpil.”

Senate Charles J. Fuschillo, Prezidan Komite Transpo Sena a, di konsa, “ Port Authority bezwen kontinye
nan chemen refom nan avek amelyorasyon efikasite ak jesyon finansye li. Scott Rechler, Rossana
Rosado, ak James Rubin, yo tout gen menm vizyon an, epi yo pran angajman pou eksplwate denye refom
yo pou fe Port Authority vin pi responsab. Mwen bat bravo pou Gouvéné Cuomo poutet li soumeét
nominasyon sa yo, epi mwen pa ka tann pou travay avek Mesye Rechler, Madam Rosado, ak Mesye
Rubin pidevan.”

Senate Joseph P. Addabbo Jr.,, Manm Enpotan Komite Sena a pou Zafe Veteran, Sekirite Teritwa ak
Milite, “ Mwen kontan anpil pou bay sipd mwen pou konfimasyon Jeneral Brigad Verle Johnston kom
Majo Jeneral Lagad Nasyonal Ayeryen Eta New York. Kokennchenn karyé sévis li nan responsablite aktif
sou twa (3) dénye deseni yo fe chwa li a pa gen okenn diskisyon pou jwenn preparasyon ak antrénman
6.000 Avyate yo nan senk (5) Zel Transpd Sekte Defans Ayeryen Les, ak nan |0t inite yo.”

Senate Martin Malavé Dilan, Manm Enpotan Komite Transpo Sena a, di konsa, “ Mwen bat bravo pou
Gouvene Cuomo poutét nominasyon yon lis pwovizwa moun pou sevi kom manm komisyon Port
Authority of New York and New Jersey. Chak moun ki jwenn nominasyon yo ap pote yon ansanm ladrés
ak eksperyans pwofesyonel inik nan tablo a k ap bay gwo kontribisyon nan sikse otorite a ap fé san pran
souf.”

Majo Jeneral Patrick Murphy, Adjidan Jeneral New York, di konsa, “ Verle Johnston te gen yon karyeé ki
long ak eksepsyonél kom yon ofisye nan Lagad Nasyonal Ayeryen New York. Li pran pwomosyon sa a, epi
mwen pa ka tann pou travay avek li pandan | ap kontinye sévi eta nou an ak nasyon an

nan dénye kapasite li kom komandan pi gwo Lagad Ayeryen peyi a. ”

Answit, jodi a Gouvené Cuomo te anonse Sena a te konfime alawonnbadé pwomosyon Jeneral Brigad
Verle Johnston ant yon Jeneral Brigad yon etwal ak Majo Jeneral de (2) etwal.

Jeneral Brigad Verle Johnston di konsa, “ Mwen vle di Gouvené Cuomo ak fanm ak gason Sena a Eta a
meési pou konfyans yo montre yo genyen nan mwen. Mwen pa ka tann pou sévis mwen kontinye nan eta
ak nasyon nou an kom komandan kokennchenn gason ak fanm Lagad Nasyonal Ayeryen New York.”

Pou kounye a, Jeneral Brigad Johnston se Asistan Adjidan Jeneral-de-Le, Lagad Nasyonal New York,
epitou li se yon pilot kdmandan avek plis pase 7.500 édtan vol.

Anvan, ant ane 2007 ak ane 2012, Jeneral Brigad Johnston t ap travay kom komandan 105yem Zel
Transpo, Stewart Air National Guard Base, Newburgh, N.Y. Antan kdbmandan, Jeneral Brigad Johnston te
dirije konvésyon Zel la ant avyon 13 C-5A ak avyon 8 C-17. Li te responsab pou preparasyon konba inite
ki afekte yo nan revizyon pwogram antrénman, epitou li te asire disponiblite ekipman ak materyel ki
nesese.

Nan Lagad Nasyonal Ayeryen an, Jeneral Brigad Johnston te pilote plizyé avyon kom yon enstrikte ak yon
pilot evalyate. Li te sévi nan komann lan kom Komandan Gwoup Operasyon, Kbomandan Gwoup Lojistik
ak Vis-Komandan Zeél la. Answit, li te sévi kom yon Kbmandan Gwoup Ekspedisyon Ayeryen nan Antaktik
pou Operation Deep Freeze.

Jeneral Brigad Johnston te resevwa komisyon li nan ane 1974 kom yon gradye United States Air Force
Academy nan Colorado Springs, Colorado. Li t ap travay pandan 6 zan nan responsablite aktif, sitou pou
pilote avyon KC-135A nan Komann Ayeryen Estratejik. Li te resevwa MBA li nan Rensselaer Polytechnic
Institute, ak J.D. li, avek mansyon tre byen, nan Albany Law School.

Antan Komandan Lagad Nasyonal Ayeryen New York, Jeneral Brigad Johnston responsab pou Adjidan
Jeneral pou preparasyon ak antrénman 6.000 Avyaté nan senk (5) Zel Transpd—105yem Zel Transpo, ak
106yem Zel Sekou, 107yem Zel Transpo, 109yém Zel Transpo ak 174yem Zel Konba-- Sekte Defans
Ayeryen Les, ak lot inite yo.

Lagad Nasyonal Ayeryen New York se pi gwo Lagad Nasyonal Ayeryen nan Etazini.

Rossana Rosado di konsa, “ Mwen di Gouvéne Cuomo meési poutet li deziyen mwen nan Konsey
Administrasyon Port Authority a, epitou mwen di mesi pou manm Sena Eta New York poutét yo konfime
mwen. Mwen pran angajman pou travay avek nouvo kamarad mwen nan Konsey Administrasyon an pou
ede Port Authority ranpli tout misyon enpotan pou kontwole resous transpo ki pi enpotan pou eta a nan
fason k ap ede devlope ekonomi New York, epi sipote kreyasyon djob.”

Depi ane 1999, Madam Rosado te yon Edité ak Direkté Jeneral El Diario/La Prensa, jounal yo bay chak
jou nan lang Panyol, epi ki pi ansyen nan Nodeés la, epitou li se premye fanm ki te travay nan pozisyon an.

Anvan, nan ane 1992, Madam Rosado te antre nan administrasyon Dinkins kom Vis-Prezidan Public
Affairs of the Health and Hospitals Corporation for the City of New York, kote li t ap jere plis pase 22
lopital minisipal ak sant swen sante.

Apati ane 1988, Madam Rosado te travay nan WPIX-TV kom yon pwodikte pwogramasyon zafe piblik. Li
te sel pwodikté pwogram zafe piblik chak jou, Best Talk in Town, epi li te jwenn pwomosyon annapre
kom Direkte Sévis Piblik, kote li te responsab pou kreyasyon ak plasman anpil santén anons sevis piblik
nan le. Pandan li te nan WPIX-TV, Madam Rosado te genyen plizyé gwo rekonpans, tankou yon Emmy
pou kanpay sevis piblik li ki rele “ Care for Kids.” Li te resevwa Rekonpans New York State Broadcaster
ak Rekonpans Folio tou pou pwogramasyon ki te deziyen pou kominote Long Island.

Madam Rosado te gradye nan Pace University nan White Plains, New York, kote li te resevwa B.A. li nan
jounalis. Li se yon gradye Adlai E. Stevenson High School nan Bronx.

James P. Rubin, di konsa, “ Mwen gen rekonesans pou gouvéné Cuomo ak Sena Eta a pou konfyans yo
montre yo gen nan mwen avek nominasyon sa a nan Konséy Administrasyon Port Authority. Ajans lan te
yon fos mote pou aktivite ekonomik ak kreyasyon djob nan Eta New York ak nan rejyon P06 a pandan plis
pase 90 ane istwa li. Mwen pa ka tann pou travay avek Konséy Administrasyon an pou idantifye fason ki
tounef ak inovaté pou asire enfrastrikti enpotan Port Authority ofri avantaj maksimom pou ekonomi ak
sitwayen New York.”

James P. Rubin se yon komantate ak konferansye nan politik etranje Etazini ak zafe lemonn. Mesye

Rubin se Prezidan Atlantic Partnership kounye a, epi | ap sevi kom Konseye nan Competitiveness and
International Affairs nan Empire State Development.

Nan ane 2011, Mesye Rubin t ap travay kom Edité Egzekitif Bloomberg View, seksyon pwendvi
Bloomberg News. Ant ane 2008 ak ane 2011, li te yon pwofesé adjwen afé enténasyonal nan School of
International and Public Affairs Columbia University.

Anvan travay li nan Bloomberg News ak Columbia University, Mesye Rubin te travay nan London kom
animate, pwofese, komantate, ak estratej kominikasyon finansye. Ant ane 2005 aka ne 2007, li te
prezantaté nouvel enténasyonal ak Komantate Afe Mondyal pou SKY news.

Mesye Rubin t ap travay tou sou gouvenman Prezidan Clinton kom Asistan Sekreté-Deta pou Afe Piblik
ak Potpawol Prensipal pou Depatman Deta ant ane 1997 ak ane 2000. Li te yon konseye politik prensipal
tou pou Sekrete-Deta Madeleine K. Albright, epitou li te aji kom yon negosyaté espesyal pandan Lage
Kosovo a pou li te ka fasilite demobilizasyon Fos Lame Liberasyon Kosovo.

Anvan, li t ap travay kom Manm Ekip Pwofesyonéel nan Komite Sena Etazini nan Relasyon Etranje ak
Konseye Prensipal Politik Etranje pou Senate Joseph R. Biden, Jr., ant ane 1989 ak ane 1993.

Mesye Rubin te resevwa yon B.A. nan syans politik ak yon M.A. nan Afe Enténasyonal nan Columbia
University.

Scott Rechler di konsa, “ Antan yon manm ekip dirijan tounéf Port Authority, mwen we toudabo Konsey
Administrasyon an deja fé gwo pa nan aplike bon jan refom nan ajans lan. Aloske se yon bon
komansman, plis bagay rete pou fét, epi mwen pa ka tann pou kontinye patisipe nan travay enpotan sa a
ansanm avek manm kamarad mwen yo ki nan konsey la. N ap kontinye vijilan nan fason n ap depanse
lajan piblik la pou ogmante enpak la nét sou ekonomik rejyonal la nan depans ki pi efikas ak nan fason ki
responsab.”

Mesye Rechler se Direkte Jeneral ak Prezidan RXR Realty LLC (“ RXR” ), yon gwo konpayi operasyon ak
envestisman nan byen imobilye nan zon Tri-State New York. RXR se yon konpayi byen imobilye prive ki
entegre sou plan vetikal avek espétiz nan jesyon envestisman, jesyon pwopriyete, devlopman,
konsepsyon, konstwiksyon, aféemaj, ak finansman. Konpayi an se youn nan pi gwo pwopriyete, manadje,
ak devlopé nan zon Tri-State New York avék enteré nan apepré $4,5 milya dola, ki fome avék 105
pwopriyete operasyon ki genyen apeprée 17,2 milyon pye kare.

RXR ki gen plizyé milyon dola te fome apre lavant Reckson Associates Realty Corp. (“ Reckson” ) ba SL
Green nan mwa janvye 2007, youn nan pi gwo racha jesyon byen imobilye piblik nan istwa REIT. Vizyon
Mesye Rechler ak kalite dirijan li te gide Reckson, kote li t ap travay kom Direkte Jeneral ak Prezidan
Konsey Administrasyon an pandan ane kwasans dininamik li toupatou nan Vil New York City, Long Island,
New Jersey, Westchester ak Connecticut, pou sipévize anplis $6 milya dola nan akizisyon ak devlopman
ak jesyon plis pase 20 milyon pye kare pwopriyete komésyal nan Zon Tri-State New York.

Mesye Rechler te nan Reckson ant ane 1989 jouk nan mwa janvye 2007, epi pandan fonksyon li, li t ap
travay kom Prezidan, Direkte Jeneral, ak manm Konsey Administrasyon Reckson depi fomasyon li, epitou

li t ap travay kom Komite Egzekitif Konsey Administrasyon an. Mesye Rechler se te moun ki te fasilite
sikseé IPO Reckson nan ane 1995.

Mesye Rechler se yon gradye Clark University. Li te resevwa tou yon diplom Metriz Syans nan Byen
Imobilye nan New York University Schack Institute.

Gouvene Cuomo te anonse tou konfimasyon Sena Eta a alawonnbadé pou nominasyon sa a:

e Matthew Rand-Konsey Administrasyon Eta a pou Sévis Taks sou Pwopriyete.

